

Ջրափոսն ու չամիչով բուլկին

Ներբեռնված է Գրապահարան֊ից 5 Դեկտեմբերի 2025, 14:46.֊ին։




Ջրափոսն ու չամիչով բուլկին
 Այս էջը վերջին անգամ փոփոխվել է ժամը 13:10-ին, 6 Նոյեմբերի 2015 թվին։




	

	Ջրափոսն ու չամիչով բուլկին 

հեղինակ՝ Դոնալդ Բիսեթ

թարգմանիչ՝ Կարեն Ա․ Սիմոնյան

աղբյուր՝ «Մոռացված ծննդյան օրը»




	



Մայթին մի փոքրիկ ջրափոս կար։ Քիչ առաջ անձրեւ էր եկել, եւ ծառերի լվացված տերեւներից դեռեւս ջուր էր կաթկթում։

Ամեն բան, ինչ անցնում էր ջրափոսի մոտով, արտացոլվում էր նրա հարթ մակերեւույթին։ Արտացոլվում էին ե՛ւ մարդիկ, ե՛ւ կարմիր ավտոբուսները։

«Սքանչելի կյանք է այստեղ,— մտածեց ջրափոսը։— Շատ ավելի ուրախ կյանք, քան հեռու ամպերում։ Բայց ավելի լավ կլիներ, եթե մեկնումեկը ինձ խմեր։ Ի վերջո, ջուրը խմելու համար է»։

Հենց այդ պահին ջրափոսի մոտով մի մեծ բեռնակառք էր անցնում, որը չամիչով բուլկիներ էր տանում։ Բուլկիներից մեկը պատահաբար ընկավ ցած ու չլմփաց ջրափոսի մեջ։

— Վա՜յ֊վա՜յ,— ասաց չամիչով բուլկին։— Այնպես եմ թրջվել, որ այլեւս ոչ ոք չի ուզենա ինձ ուտել։ Ի՜նչ մեղք եմ…— Եվ նա սկսեց աղիողորմ լաց լինել։

— Լաց մի լինի,— ասաց ջրափոսը։— Այ կտեսնես, ամեն ինչ լավ կլինի։

— Շնորհակալ եմ բարի խոսքի համար,— ասաց բուլկին։— Իհարկե, այստեղ վատ չէ… Որքան շատ են մարդիկ, կարմիր ավտոբուսները… ծառերից էլ ջուր է կաթկթում։ Բայց չամիչով բուլկու համար, թերեւս, խոնավությունը շատ է։ Իմ համը բոլորովին կկորչի։ Իսկ ինձ տանում էին կայարանի մոտի սրճարանը, որպեսզի վաճառեին սուրճի հետ։ Ես շատ մեղք եմ,— եւ նա դարձյալ աղիողորմ լաց եղավ։

— Լաց մի լինի,— ասաց ջրափոսը։— Լաց մի լինի, սիրելիս։

— Այլեւս լաց չեմ լինի,— պատասխանեց բուլկին հեծկլտալով։— Ես շատ ուրախ եմ, որ ծանոթացա քեզ հետ։ Բայց ինչ լավ կլիներ, եթե մեկնումեկը ուտել եւ խմել ուզենար։

— Իհարկե,— համաձայնեց ջրափոսը։— Հապա… Նայիր… Տեսնո՞ւմ ես։

Փողոցով ճիշտ դեպի ջրափոսն էր գալիս մայր բադը իր երեք բադիկներով։ Ոստիկանը ձեռքը բարձրացրեց եւ կանգնեցրեց մեքենաներն ու ավտոբուսները, որպեսզի բադն իր բադիկներով անվտանգ անցնի փողոցը։

— Ո՞ւր եք գնում,— հարցրեց ոստիկանը։

— Կըռ,— պատասխանեց մայր բադը։— Գնում ենք լճակ։

Իսկ բադիկները պատասխանեցին․

— Կըռ֊կըռ֊կըռ։— Եվ վազեցին մոր ետեւից։

— Օ՜ֆ, շատ հոգնեցինք,— ասաց բադը։— Վատ չէր լինի, եթե ճուտիկներս մի քիչ շունչ առնեին ու մի բան ուտեին։

Եվ ջրափոսի մեջ նա հանկարծ տեսավ չամիչով բուլկին։

— Կըռ֊կըռ֊կըռ,— ասաց նա։— Տեսեք, ի՜նչ հիանալի չամիչով բուլկի է ընկած, եւ ի՜նչ սքանչելի ջրափոս է։

Բադերի ընտանիքը շատ գոհ էր։

— Կըռ֊կըռ֊կըռ,— ասացին բադիկները։— Ի՜նչ համեղ բուլկի է։ Կըռ֊կըռ֊կըռ։ Ի՜նչ համեղ է ջրափոսի ջուրը։

Նրանց մոտով սլանում էին ավտոբուսները, անցնում էին մարդիկ, իսկ երբ արեւը մայր մտավ, նորից սկսեց անձրեւ տեղալ․ ծառեի տերեւներից կաթկթում էր ջուրը, եւ մայթին մի նոր ջրափոս հայտնվեց։

— Դինգ֊դոնգ,— շաչեց ավտոբուսը։

— Կըռ֊կըռ,— ասաց մայր բադը։

— Կըռ֊կըռ֊կըռ,— պատասխանեցին բադիկները։

— Կըթ֊կըթ֊կըթ֊կըթ,— արձագանքեց անձրեւը։

Եվ իմ պատմությունն էլ ավարտվեց։






Fonts/License

Թույլտվություն

Սույն թույլտվությամբ ցանկացած անձի տրամադրվում է «Արիան ԱՄՅու» տառատեսակները (այսուհետ՝ «Տառատեսակներ») անվճար ձեռք բերելու (ներբեռնելու) եւ օգտագործելու իրավունք։ Յուրաքանչյուր ոք կարող է առանց որեւէ սահմանափակման պատճենել, օգտագործել և տարածել դրանք ողջ աշխարհում` հետևյալ պայմաններով ․

1. սույն թույլտվությունը պեպք է ներառվի տարածվող յուրաքանչյուր (թեկուզ եւ մեկ նկարվածք ներկայացնող նիշքի) պատճենի հետ,

2. տառատեսակը կարող է ձեւափոխվել, կամ լրացվել հավելյալ գրանշաններով, սակայն փոփոխված տառատեսակների անվանումները չեն կարող պարունակել «Արիան», «ԱՄՅու», «Թարումյան» բառերը` լինեն դրանք գրված լատինատառ, հայատառ կամ գրային որեւէ այլ համակարգով,

3. փոփոխված տառատեսակները տարածվելու կամ օգտագործվելու դեպքում պետք է ուղեկցվեն նշումով՝ «Արիան ԱՄՅու» տառատեսակի փոփոխման արդյունքում ստեղծված լինելու մասին,

4. տառատեսակները կամ դրանց փոփոխման արդյունքում ստեղծված նմուշները չեն կարող լինել վաճառքի առարկա, սակայն կարող են վաճառվել որպես որեւէ այլ ծրագրային փաթեթի բաղկացուցիչ մաս, եթե վերջինս իրենից ներկայացնում է այլ (ոչ տառատեսակային) բնույթի արտադրանք:

ՏԱՌԱՏԵՍԱԿՆԵՐԸ ՏՐԱՄԱԴՐՎՈՒՄ ԵՆ «ԱՅՆՊԵՍ ԻՆՉՊԵՍ ԿԱՆ», ԱՌԱՆՑ ՀՆԱՐԱՎՈՐ ՈՐԵՒԷ ՏԵՍԱԿԻ ԵՐԱՇԽԻՔԻ։ ՌՈՒԲԵՆ ՀԱԿՈԲՅԱՆԸ (ԹԱՐՈՒՄՅԱՆԸ) ՈՉ ՄԻ ԴԵՊՔՈՒՄ ՊԱՏԱՍԽԱՆԱՏՈՒ ՉԷ ՑԱՆԿԱՑԱԾ, ՆԵՐԱՌԱՅԼ՝ ԱՆՈՒՂՂԱԿԻ ԿԱՄ ՊԱՏՃԱՌԱՀԵՏԵՎԱՆՔԱՅԻՆ ՎՆԱՍԻ ՀԱՄԱՐ, ՈՐԸ ԿԱՐՈՂ Է ՀԱՍՑՎԵԼ ՈՐԵՎԷ ՕԳՏԱԳՈՐԾՈՂԻ` ԿԱՊՎԱԾ ՏԱՌԱՏԵՍԱԿՆԵՐԻ ՕԳՏԱԳՈՐԾՄԱՆ ԿԱՄ ՕԳՏԱԳՈՐԾԵԼՈՒ ԱՆՀՆԱՐԻՆՈՒԹՅԱՆ ԿԱՄ ԴՐԱՆՑ ՀԵՏ ԿԱՊՎԱԾ ԱՅԼ ԳՈՐԾԱՐՔՆԵՐԻ (ԳՈՐԾՈՂՈՒԹՅՈՒՆՆԵՐԻ) ՀԵՏ ։

Տառատեսակների օգտագործման հետ կապված եւ սույն թույլտվության շրջանակներում չպարզաբանված կամ օգտագործման հնարավոր այլ եղանակների թույլտվության հետ կապված հարցերը պետք է համաձայնեցվեն Ռուբեն Հակոբյանի (Թարումյանի) հետ։ Լրացուցիչ տեղեկության համար կարող եք Ձեր նամակները ուղարկել post@tarumian.am էլ.- հասցեով։

Պատճենաշնորհ (c) 1998—2011 Ռուբեն Հակոբյան (Թարումյան)։

http://arian.tarumian.am/?page_id=2
http://arian.tarumian.am/?page_id=13




